Na osnovu člana 56. Zakona o organizaciji organa uprave u Federaciji Bosne i Hercegovine («Službene novine FBiH» broj: 35/05), člana 34. stav 1. Zakona o radu ("Službene novine Federacije BiH", broj: 26/16), tačke 3. Zaključka Vlade Federacije BiH, V.broj: 2029/2016 od 10.11.2016.godine, i člana 20. Privremenog Pravilnika o unutrašnjoj organizaciji Federalnog ministarstva za pitanja boraca i invalida odbrambeno-oslobodilačkog rata br.: 05-34-6506/13 od 20.01.2014. godine, 05-34-4944/14 od 27.11.2014.godine, 05-34-5​​​​​​​​​​123/15 od 13.11.2015.godine,federalni ministar za pitanja boraca i invalida odbrambeno-oslobodilačkog rata, donosi: 
PRAVILNIK

O JEDINSTVENIM KRITERIJIMA I POSTUPKU IZBORA I PRIJEMA KANDIDATA-LICA NA STRUČNO OSPOSOBLJAVANJE VII STEPENA STRUČNE SPREME U FEDERALNOM MINISTARSTVU ZA PITANJA BORACA I INVALIDA ODBRAMBENO-OSLOBODILAČKOG RATA/FEDERALNOM MINISTARSTVU ZA PITANJA BRANITELJA I INVALIDA DOMOVINSKOG RATA
I. OSNOVNE ODREDBE

Član 1.

Ovim pravilnikom utvrđuju se jedinstveni kriteriji i postupak izbora i prijema kandidata-lica na stručno osposobljavanje VII stepena stručne spreme (u daljem tekstu kandidati-lica za stručno osposobljavanje) u Federalno ministarstvo za pitanja boraca i invalida odbrambeno-oslobodilačkog rata/Federalno ministarstvo za pitanja branitelja i invalida domovinskog rata (u daljem tekstu organ državne službe).
Član 2.

Pod licem na stručnom osposobljavanju, u smislu ovog Pravilnika podrazumjeva se lice koje se poslije završene visoke školske spreme primi na stručno osposobljavanje za samostalni rad bez zasnivanja radnog odnosa.
Licu za vrijeme stručnog osposobljavanja, osigurava se odmor u toku rada pod istim uslovima kao i za zaposlenike u radnom odnosu i prava po osnovu osiguranja za slučaj povrede na radu ili profesionalne bolesti u skladu sa propisima iz PIO/MIO.
II. JAVNI POZIV ZA KANDIDATE-LICA NA STRUČNO OSPOSOBLJAVANJE
Član 3.

Javni poziv za prijem lica na stručno osposobljavanje u organe državne službe raspisuje Federalno ministarstvo za pitanja boraca i invalida odbrambeno-oslobodilačkog rata/Federalno ministarstvo za pitanja branitelja i invalida domovinskog rata, a u vezi sa Zaključkom Vlade Federacije BiH V.broj 2029/2016 od 10.11.2016. godine. 
Član 4.

Prema gore navedenom Zaključku, Federalno ministarstvo za pitanja boraca i invalida odbrambeno- oslobodilačkog rata/Federalno ministarstvo za pitanja branitelja i invalida domovinskog rata raspisuje Javni poziv, koji sadrži:

· naznaku da se radi o prijemu lica na stručno osposobljavanje
· naziv i sjedište organa državne službe

· vrstu stručne spreme

· naznaku da se izbor lica za stručno osposobljavanje vrši u skladu sa jedinstvenim kriterijima utvrđenim ovim Pravilnikom

· napomenu da stručno osposobljavanje može trajati najduže godinu dana
· spisak potrebnih dokumenata kojima se dokazuje ispunjavanje uslova konkursa

· rok za podnošenje prijava, mjesto i način dostavljanja

Rok za podnošenje prijava ne može biti kraći od 15 dana od dana objave konkursa.

Javni poziv se objavljuje u najmanje 2 (dva) dnevna lista koji izlaze na cijeloj teritoriji Bosne i Hercegovine i na internet stranici Ministarstva.

III. KRITERIJI ZA IZBOR KANDIDATA – LICA NA STRUČNO OSPOSOBLJAVANJE
Član 5.

Za izbor lica na stručno osposobljavanje u organe državne službe utvrđuju se slijedeći kriteriji:
· Prosjek ocjena završenog studija,
· Trajanje nezaposlenosti nakon sticanja diplome VII stepena stručne spreme, prema evidenciji nadležne službe za zapošljavanje,
· Dopunski kriteriji pripadnosti boračkoj populaciji – prednost pod jednakim uslovima.
Član 6.

Za prosjek ocjena završenog studija dodjeljuju se slijedeći bodovi:

1. Kod sistema ocjenjivanja od «jedan» do «pet» iznimno sedam:

· za prosjek ocjena od 6,00 do 6,99       1 boda

· za prosjek ocjena od 7,00 do 7,99       2 boda

· za prosjek ocjena od 8,00 do 8,99       3 boda

· za prosjek ocjena od 9,00 do 9,50       4 boda

· za prosjek ocjena od 9,50 do 10,00     5 boda
· - značka student generacije
       7 bodova

2. Kod sistema ocjenjivanja od «jedan» do «pet», iznimno sedam:

· za prosjek ocjena od 2,00 do 2,99       1 boda

· za prosjek ocjena od 3,00 do 3,99       2  boda

· za prosjek ocjena od 4,00 do 4,25       3  boda

· za prosjek ocjena od 4,25 do 4,50       4  boda

· za prosjek ocjena od 4.50 do 5,00       5  bodova


· - značka student generacije
       7  bodova

Član 7.

Za trajanje nezaposlenosti nakon sticanja VII stepena stručne spreme dodjeljuju se slijedeći bodovi:

· Do jedne godine                             1 bod

· Od jedne do dvije godine                2 boda

· Od dvije do tri godine                      3 boda

· Preko 3 godine                                4 boda

Član 8.

Dopunski  kriteriji pripadnosti boračkoj populaciji – prednost pod jednakim uslovima, ako su :

· Djeca šehida ili porodice poginulog borca

bez oba roditelja

      5 bodova

· Član šehidske porodice 

       ili porodice poginulog borca
       4  boda 

· RVI
                 4  boda

-     Član porodice RVI                           1  bod

-     Nosilac ratnog priznanja
         3  boda

-     član porodice nosioca RP                 1  bod 


· Status demobilisanog branioca          2  boda

· Član porodice demobilisanog borca   1  bod

Kandidat se može bodovati po jednom od gore navedenih osnova i to koji je povoljniji za kandidata.

Prema Zakonu ovaj kriterij se primjenjuje u slučaju kada kandidati na određenoj poziciji imaju jednak broj bodova-prednost pod jednakim uslovima.   

IV TEST ZNANJA I INTERVJU

Član 9.

U cilju pravednog izbora kandidata – lica na stručno osposobljavanje Ministarstvo organizuje provjeru znanja pismenim testom koji je eliminatoran.

Test sadržava 10 pitanja sa odgovorima a. b. i c. od kojih je jedan tačan ili sa praznom linijom na kojoj treba dati tačan odgovor.
Kandidat treba dati najmanje 7 (sedam) tačnih odgovora da bi prošao na usmeni intervju  i bio uvršten na listu uspješnih kandidata.

Pitanja su iz slijedećih oblasti:

1. Zakon o pravima branilaca i članova njihovih porodica („Službene novine Federacije BiH“ broj: 33/04, 56/05, 70/07 i 9/10);

2. Zakon o posebnim pravima dobitnika ratnih priznanja i odlikovanja i članova njihovih porodica („Službene novine Federacije BiH“, broj: 70/05, 61/06 i 9/10);

3. Zakon o provođenju kontrole zakonitosti korištenja prava iz oblasti branilačko-invalidske zaštite („Službene novine Federacije BiH“, broj: 82/09);
4. Zakon o prijevremenom povoljnijem penzionisanju branilaca odbrambeno-oslobodilačkog rata („Službene novine Federacije BiH“, broj: 41/13);

5. Zakon o upravnom postupku („Službene novine Federacije BiH“, broj: 2/98 i 48/99);

6. Zakon o državnoj službi službi u Federaciji Bosne i Hercegovine (“Službene novine Federacije BiH”, br. 29/03, 23/04, 39/04, 54/04, 67/05, 8/06 i 4/12);
Komisija za izbor i prijem kandidata – lica na stručno osposobljavanje, će po slobodnom izboru sastaviti pismeni test provjere znanja iz okvira navedenih propisa.
Kandidat koji uspješno položi pismeni dio ispita, pristupa usmenom dijelu ispita (intervju) na kojem mu članovi Komisije za izbor i prijem lica na stručno osposobljavanje postavljaju određeni broj pitanja. Broj pitanja koja se postavljaju na intervjuu utvrđuje Komsija za izbor i ima za cilj da utvrde stepen znanja i sposobnosti kandidata za obavljanje određenih poslova, te sposobnost kandidata da se prilagodi promjenjivoj radnoj sredini. Pitanja za intervjuu mogu se odnositi na predstavljanje kandidata, kvalifikacije, druge informacije koje je kandidat naveo u svojoj prijavi, kao i na pitanja iz gore navedenih propisa.
Svaki član komisije prilikom usmene provjere znanja – intervjua, pojedinačno ocjenjuje kandidate brojem bodova od 1 do 5. Konačnu ocjenu kandidata na intervju čini zbir bodova datih od strane svakog člana komisije podijeljen sa brojem članova komisije.

V  POSTUPAK IZBORA KANDIDATA -  LICA NA STRUČNO OSPOSOBLJAVANJE
Član 10.

Postupak izbora kandidata – lica na stručno osposobljavanje provodi Komisija za izbor (u daljem tekstu Komisija) koja se formira na način predviđen za komisiju koja provodi javni konkurs za prijem državnih službenika.

Član 11.

Komisija razmatra pristigle prijave i utvrđuje redoslijed kandidata-listu uspješnih kandidata na osnovu ukupnog zbira bodova dodijeljenih u skladu sa kriterijima iz člana 5. do 9. ovog Pravilnika i bodova dodijeljenih prilikom usmene provjere znanja - intervjua.

Nepotpune i neblagovremene prijave, kao i prijave kandidata koji ne ispunjavaju uslove Javnog poziva, Komisija ne uzima u razmatranje.

Član 12.

Predsjedavajući komisije dostavlja listu uspješnih kandidata iz člana 11. stav 1. ovog Pravilnika rukovodiocu organa državne službe (Ministru) na čiji zahtjev je proveden Javni poziv.

Odluku o izboru kandidata – lica na stručno osposobljavanje donosi rukovodilac organa državne službe u roku od 8 dana od dana kada Komisija za izbor formira listu uspješnih kandidata.

Za lice na stručno osposobljavanje prima se kandidat sa liste uspješnih kandidata prema odluci rukovodioca organa uprave. Komisija u slučaju većeg broja prijavljenih kandidata sa određenom školskom spremom može ministru predložiti nakon formiranja liste uspješnih kandidata  da se izvrši promjena broja kandidata određene VSS koji se primaju na stručno osposobljavanje ( npr. Javni poziv je za 5 dipl.pravnika i 15 kandidata sa fakultetima FPN, filozofski, ekonomski i kriminalistika). U slučaju da se nakon provjere znanja i formiranja liste uspješnih kandidata na istoj nalaze samo  deset  kandidata sa završenim pravnim fakultetom, a npr. samo osam kandidata sa FPN ili filozofskim fakultetom, ministar u tom slučaju može promjeniti omjer kandidata i vrstu VSS koji se primaju na stručno osposobljavanje.  
Ukoliko se u organ državne službe prima veći broj lica na stručno osposobljavanje, prijem se vrši po redoslijedu utvrđenom u skladu sa članom 11. stav 1. Pravilnika.

Izuzetno od odredbe stava 4. ovog člana rukovodilac organa državne službe u cilju zadovoljavanja principa iz člana 2. Zakona o državnoj službi u Federaciji Bosne i Hercegovine, može se izvršiti prijem kandidata mimo redoslijeda utvrđenog u članu 11. stav 1. ovog Pravilnika pod uslovom da su osvojili najmanje jednu trećinu od ukupnog broja bodova koji se dodijeljuje po svim kriterijima iz čl. 5., 6., 7., 8.  i 9. ovog Pravilnika i bodova dobijenih na intervju, s tim da je dužan poštovati utvrđeni redoslijed.

Član 13.

Odluku o izboru kandidata - lica na stručno osposobljavanje iz člana 12. stav 2. ovog Pravilnika rukovodilac organa državne službe obavezan je dostaviti na objavljivanje na web portalu Ministarstva.

Član 14.

O  izvršenom izboru kandidata - lica na stručno osposobljavanje Komisija za izbor neće posebno dostavljati obavjest kandidatima, već će se u cilju ekonomičnosti postupka lista kandidata objaviti na službenoj web stranici Ministarstva www.fmbi.gov.ba.

Kandidati čije prijave nisu razmatrane zato što su neblagovremene i nepotpune ili zbog neispunjena uslova Javnog poziva, odnosno koji smatraju da postupak izbora i prijema kanidata - lica na stručno osposobljavanje nije izvršen u skladu sa propisima, mogu u roku od 8 dana od dana objavljivanja rezulatata na web stranici Ministarstva iz stava 1. ovog člana izjaviti prigovor ministru federalnog ministarstva za pitanja boraca i invalida odbrambeno-oslobodilačkog rata.
IV PRELAZNE I ZAVRŠNE ODREDBE  

Ovaj Pravilnik stupa na snagu danom donošenja i prestaje da važi Pravilnik o  jedinstvenim kriterijima i postupku izbora i prijema kandidata-lica na stručno osposobjavanje VII stepena stručne spreme u Federalnom ministarstvu za pitanja boraca i invalida odbrambeno-oslobodilačkog rata br. 05- 34-5491/15 od 16.11.2015 godine.

Broj: 05-34-7160/16
Sarajevo, 30.12.2016. godine

                                                                                                    M I N I S T A R


Doc.dr. Salko Bukvarević
                                                                                      (potpisano i ovjereno pečatom „1.“)




